ՀԱՅՏԱՐԱՐՈՒԹՅՈՒՆ
հրավերի պարզաբանման մասին

Հայտարարության սույն տեքստը հաստատված է գնահատող հանձնաժողովի
 2023 թվականի օգոստոսի 31-ի թիվ 1 որոշմամբ և հրապարակվում է 
«Գնումների մասին» ՀՀ օրենքի 29-րդ հոդվածի համաձայն
Ընթացակարգի ծածկագիրը ՄԱՏ-ԳՀԱՊՁԲ-02/23(2)
«Մատենադարան» Մեսրոպ Մաշտոցի անվան հին ձեռագրերի գիտահետազոտական ինստիտուտ» Հիմնադրամի ՄԱՏ-ԳՀԱՊՁԲ-02/23(2) ծածկագրով գնման ընթացակարգի գնահատող հանձնաժողովը ստորև ներկայացնում է նույն ծածկագրով հրավերի վերաբերյալ 31.08.2023թ. ստացված հարցադրումը և դրա վերաբերյալ 31.08.2023թ. տրամադրված պարզաբանումը`

Հարցադրում N 1 Խնդրում եմ պարզաբանել, որքանով են կրիտիկական՝ առաջին չափաբաժնի Անձնական համակարգիչներ 1 x PS/2 Ստեղնաշարի (մանուշակագույն) միացք, 1 x PS/2 մկնիկի (կանաչ) միացք պահանջը, քանի որ այդ բնութագիրը հիմնականում տարիների ընթացքում փոփոխությունների ենթարկամ արդյունքում այլևս չի օգտագործվում դրանց փոխարինում է USB պորտով սարքավորումները:


Պարզաբանում N 1 1 x PS/2 Ստեղնաշարի (մանուշակագույն) միացքը և 1 x PS/2 մկնիկի (կանաչ) միացքը մինչև հիմա զուգահեռաբար օգտագործվում են USB պորտերի հետ մկնիկն ու ստեղնաշարը միացնելու համար և հիմա էլ բազմաթիվ մայրական սալիներ ունեն այդ միացման պորտերը: Իհարկե, կան մայրական սալիկներ, որոնք չունեն այդ պորտերը, բայց ասել, որ տարիների ընթարքում նման պորտերը դուրս են եկել շրջանառությունից, ճիշտ չէ: Անցյալ տարվա մեր հայտարարած գնման ընթացակարգի արդյունքում շահող կազմակերպության բոլոր համակարգիչները ունեին այդ միացքները:
          Հարցադրում N 2    3-րդ և 4-րդ չափաբաժինների Սնուցման մարտկոց 2.25kg և 2.4kg քաշային զանգվածի պահանջը: 21-րդ չափաբաժնի Բազմաֆունկցիոնալ գունավոր տպիչ սարքի տեխնիկական բնութագրի Քաշ: 22.6 կգ պահանջը:31-րդ չափաբաժնի Պրոեկտոր տեխնիկական բնութագրի Քաշը՝ 3,1 կգ պահանջը:
         Պարզաբանում N 2  3-րդ և 4-րդ չափաբաժինների սնուցման մարտկոց 2.25kg և 2.4kg քաշային զանգվածի պահանջը, 21-րդ չափաբաժնի բազմաֆունկցիոնալ գունավոր տպիչ սարքի տեխնիկական բնութագրի քաշի պահանջը՝ 22.6 կգ, ինչպես նաև 31-րդ չափաբաժնի պրոեկտոր տեխնիկական բնութագրի քաշի պահանջը՝ 3,1 կգ պայմանավորված է դրանց որակական հատկանիշներով: Սնուցման մարտկոցների նվազագույնը 2.25kg և 2.4kg քաշային պահանջը բացատրվում է նրանով, որ նույն բնութագրիչները, սակայն նվազ ծանրություն ունեցող մարտկոցները ավելի կարճ են ծառայում և ավելի շուտ են շարքից դուրս գալիս: Մյուս կողմից՝ քաշի ցուցիչը սահմանափակում է ավելի ցածրորակ սարքեր ներկայացնելու հնարավորությունը, բայց և լրացուցիչ հնարավորություն է ստեղծում որոշակի մոդելների մեջ ընտրություն կատարելու, որոնք ունեն նվազագույնը այդ քաշը: Ի վերջո, ցանկացած սարքի բնութագրիչների մեջ քաշը նույնպես նշվում է, և եթե փորձեք նշված քաշից պակաս քաշ ունեցող սարք ներկայացնել, դա հաստատ չի ունենա այն բնութագրիչները, որոնք թվարկված են 3-րդ, 4-րդ, 21-րդ և 31-րդ չափաբաժիններում:
Սույն հայտարարության հետ կապված լրացուցիչ տեղեկություններ ստանալու համար կարող եք դիմել ՄԱՏ-ԳՀԱՊՁԲ-02/23(2) ծածկագրով գնահատող հանձնաժողովի քարտուղար Մարիամ Եսայանին: Հեռախոս՝ 091311049, Էլեկոտրանային փոստ՝ my77@list.ru 

